
FAKTA om fasteaksjonen 2026
Bruk aktuell fakta frå lista under i kyrkjebladet for å promotere fasteaksjonen og kyrkja sitt engasjement for global diakoni.
Kva er Kirkens Nødhjelps fasteaksjon?
· Kirkens Nødhjelps fasteaksjon er Noregs nest største bøsseaksjon etter TV-aksjonen. Pengane som blir samla inn, går til Kirkens Nødhjelps arbeid over heile verda.
· To veker før påske går rundt 40 000 frivillige bøsseberarar frå 1200 norske kyrkjelydar frå dør til dør over heile landet og samlar inn pengar til Kirkens Nødhjelps arbeid.
· Aksjonsdagane i 2026 er 22.–24. mars.
· Temaet er: Håp i ein drope vatn.
· I 2025 blei det samla inn om lag 36 millionar kroner.
· Kirkens Nødhjelp arbeider med akutt bistand i katastrofar og med langsiktige prosjekt for å redusere naud og fattigdom i verda. Vi arbeider for fred og rettferd, og for å redde liv.
· Les meir på https://www.fasteaksjonen.no/

Kva går pengane frå aksjonen til?
· Gjennom Kirkens Nødhjelps fasteaksjon blir det samla inn pengar til både naudhjelp i katastrofar og langsiktige prosjekt for å redusere naud og fattigdom i verda.
· Vi har særleg fokus på tilgang til reint vatn og dei enorme ringverknadene det skapar for enkeltmenneske og lokalsamfunn. Nesten 800 millionar menneske lever utan tilgang til reint vatn i verda.

Eksempelland 2026: Etiopia
· Etiopia er eitt av landa Kirkens Nødhjelp og våre partnarar er til stades i.
· Under halvparten av innbyggjarane i landet har tilgang til reint vatn, ifølgje FN.
· Kirkens Nødhjelp og våre partnarar bidreg til reint vatn for befolkninga fleire stader i Etiopia og i andre land der vi er til stades.

